
SESIÓN ORDINARIA CELEBRADA P LO PLENO DO C NCELLO O DíA 
29 — SETEMBRO — zoos 

ORDE D0 DIA 

l.- APROBACIÓN DA ACTA DA SESIÓN CELEBRADA CON CARÁCTER EXTRAORDINARIO o 
DÍA 1o DE AGOSTO DE 2005. 
DAR CONTA DE EXPEDIENTES DE MODIFICACIÓN DE CRÉDITOS. 
APROBACIÓN DE ABONO DE CANTIDADE A DONA. MARIA A. LEBOREIRO (TAULA), 
POR MOR DA RESOLUCION DO CONTRATO DO PLAN XERAL DE ORDENACION 
URBANA ADXUDICADO EN 1994. 
ACTUALIZACIÓN DE PREZOS Do CONTRATO DE PRESTACIÓN DO SERVICIO PÚBLICO 
DE RETIRADA DE VEHICULOS. 
APROBACIÓN DE FESTIVOS LOCAIS PARA O ANO 2006. 
APROBACIÓN INICIAL DO REGULAMENTO DE REXIME INTERNO DO OBRADOIRO DE 
EMPREGO POUSADOURO. 
CORRECCIÓN DE ERROS NO DOCUMENTO DAS NORMAS SUBSIDIARIAS DE 
PLANEAMENTO DE ÁMBITO MUNICIPAL DE REDONDELA. 
PROPOSTA DE CAMBIO DE USO DA FINCA DE PROPIEDADE MUNICIPAL SITUADA EN O 
PICOTO-CIDADELLE-CHAPELA. 

ACTIVIDADE DE CONTROL DO PLENO: 
DAR CONTA DE RESOLUCIÓNS DA ALCALDÍA E CONCELLEIROS DELEGADOS. 
MOCIÓNS. 

ROGOS E PREGUNTAS. 

Na Casa do Concello de Redondela, sendo as vinte horas e trinta minutos do día vintenove de setembro 
de dous mil cinco, baixo a Presidencia do Sr. Alcalde, D. XAIME REI BARREIRO e a asistencia dos/as 
Sres./as ConcelIeiros/as: D. EDUARDO JOSÉ REGUERA OCAMPO, D. EMILIO GONZÁLEZ IGLESIAS, 
D‘. LAURA LAGO ALLER, D'. MÓNICA CARREIRA COUÑAGO, D‘. CARMEN RODRÍGUEZ CUNHA, 
DICARLOS GONZÁLEZ FERNÁNDEZ, D. MANUEL IGLESIAS CARRERA, D’. FRANCISCA CANAL 
GOMEZ, D. JUAN TIZÓN CABALEIRO, D. RODOLFO PATO GARCIA, D. ANTÓN DÍAZ MOURELLE, 
D’. M‘ DEL CARMEN AMOEDO DASILVA, D. JAIME DARRIBA VILAS, D. FERMIN ALFAYA PAZ, D. 
XOSÉ CARLOS PAZOS DOCAMPO, D’. CECILIA PÉREZ ORXE, D‘. PURJFICACIÓN SERRANO 
CAVIEDES, D. ALEJANDRO BASTOS FERNANDEZ, D‘. HERMINDA QUELLE FERNÁNDEZ, c D. 
MANUEL PÉREZ PARDO, tamén asistiu o Sr. Interventor Xeral do Concello D. MODESTO SOLLA SANZ, 
actuando como Secretaria a Secretaria da Corporación DONA. ANA ISABEL DEL CERRO DEL RIO, 
constitúese o Pleno do Concello, en sesión ordinaria, conforme á convocatoria e de acordo coa Orde do Dia. 

A Presidencia declara aberta a sesión, en primeira convocatoria, procedéndose a trata-los puntos da 
Orde do Día.- ' 

1.- APROBACIÓN DA ACTA DA SESIÓN CELEBRADA CON CARACTQ EXTRAORDINARIO o DIA 10 DE AGOSTO DE 2005.- 
Non se formulan observacións, e o Pleno do Concello, en votación ordinaría e por unanimidade dos/as 

seus membros presentes, sendo dezaoito votos a favor (8 do PSdeG-PSOE, 6 do PP, l do BNG, 2 de RA e 1 de 
EU-IU), e dúas abstencións 

(I 
l da concelleira do PP M' DEL CARMEN AMOEDO DASILVA, e 1 do 

concelleiro do BNG D° XOSE CARLOS PAZOS DOCAMPO) por non ter asistido á sesión, acorda prestar 
aprobación á acta da sesión celebrada con carácter extraordinario o día 10 de agosto de 2005.- 

2.— DAR CONTA DE EXPEDIENTES DE MODIFICACIÓN DE CRÉDITOS.- 
Dada conta dos seguintes expedientes de modificación de crédito: 

- 15/05, aprobado por Decreto da Alcaldía de data 05.08.05, mediante xeración de crédito, por importe 
de 45.692,20 euros. 

- 16/05, aprobado por Decreto da Alcaldía de data 26.08.05, mediante xeración de crédito, por importe 
de 6.000,00 euros. 

- 17/05, aprobado por Decreto da Alcaldía de data 08.09.05, mediante xeración de crédito, por importe 
de 1.300,00 euros. 

Non se formulan observacións, e o Pleno do Concello, dase por enterado dos expedientes 
administrativos de modificación de créditos anteriormente relacionados.- 

3.- APROBACIÓN DE ABONO DE CANTIDADE A DONA. MARIA A. LEBOREIRO 
(T AULA). POR MOR DA RESOLUCIÓN DO CONTRATO DO PLAN XERAL DE ORDENACIÓN URBANA ADXUDICADO EN 1994.- 
ANTECEDENTES.- 

Dictame da Comisión Informativa de Economía, Facenda e Patrimonio de data 26 de setembro de 
2005, que transcrito dí: 

"Vista a proposta da Presidencia de data 6 de setembro de 2005, que transcrita dí: 

"Con data 2 de decembro de 1994 adxudicouse contrato de consultoría e asistencia con DONA. MARIA ASUNCIÓN LEBOREIRO AMARO, para redacción dos traballos do Plan Xeral de Ordenación 
Urbana de Redondela, con arranxo ás disposicións contidas no prego de cláusulas administrativas que serviron 
de base ó concurso convocado para a devandita contratación. 

Por acordo plenario de data 23 de febreiro de 2000, e ó abeiro do disposto no artigo 87.2 da Lei 
30/1992, do 26 de novembro, do Réxime Xurídico das Administracións Públicas declarouse expresamente a 
terminación do procedemento administrativo referente ó devandito Plan Xeral. 

Con data 5 de xuño de 2000, a adxudicataria do contrato solicita se lle abone cantidade polos danos e 
prexuizos causados. 

Por Resolución da Alcaldia de data 18 de outubro de 2000, acordouse proceder á devolución do aval 
constituído para responder do contrato. 

Con data Z5 de febreiro de 2004, a Sra. Leboreiro Amaro presenta novo escrito no que mantén a 
reclamación do punto l° do reclamado o 5.06.2000 (o dez por cento do prezo do contrato), achegando nova 
minuta correxida, que ascende a 1.360,58 euros, e a reclamación do punto 2° (os intereses moratoríos).

Emitidos infonnes pola Secretaría Xeral, o Arquitecto Municipal e o Sr. Interventor Municipal 
formulando reparos. 

Xa que logo, esta Presidencia, en virtude do exposto, e á vista do indicado nos artigos 2l4 e 2l5 do 
RDL 2/2000, de 16 de xuño, polo que se aproba o Texto Refundido da Lei de Contratos das Administracións 
Públicas e o Art. 109 do seu Regulamento de Desenvolvemento, solicita que a Comisión Informativa de 
Urbanismo propoña ó Concello Pleno a adopción dos seguintes acordos: 

Deliberación.~ 
(. . .) 

Votación e dictame: 

A Comisión Informativa de Economia, Facenda e Patrimonio, co voto favorable dos/as Sres/as 
Concelleiros/as dos Grupos Municipais do PSdeG-PSOE (4), do Grupo Mixto (l), e do Grupo do BNG (l) e a 
abstención do Grupo Municipal do PP (3) e do Grupo Municipal de R.A. (l), emite o dictame seguinte: 

Primeiro.- Resolve-los reparos formulados polo Sr. Interventor no seu informe Ref. T 139/05. 

Segundos Abona: a D‘. MARIA A. LEBOREIRO AMARO, a cantidade de l.360,58 euros, en 
concepto de beneficio deixado de obter, cos xuros indicados no informe do Sr. Interventor Municipal." 

DELIBERACIÓN.- 

O voceiro de Redondeláns Adiante di non ver a cousa clara polos informes que constan no expediente 
e, polo tanto, vaise abster neste punto. 

A voceira do PP vota en contra deste punto, e formula a seguinte critica politica: este foi o primeiro 
i” 

plan xeral encargado polo PSOE, e non polo PP, como afirmou publicamente Emilio González, o que foi unha 
mentira. O plan non prosperou e metérono nun caixón, como están facendo co actual plan. Este xeito de actuar 
supón unha grave irresponsabilidade porque se están empregando os cartos de tódolos cidadáns. 

Ademais, resolveron o contrato sen motivalo, cando constitúe un requisito esixido pola lei. 

Non ve o tema nada claro, e por iso vai votar en contra. 

Sendo as vinte horas e trinta e cinco minutos incorpórase á sesión a concelleira PURIFICACIÓN 
SERRANO CAVIEDES. 

p 

O voceiro do PSOE contéstalle á D" Francisca Canal que está a realizar afirmacións que non son 
certas, porque él nunca dixo que o plan xeral fora aduxdicacado polo PP, entre outras cousas, porque él estaba 
no goberno, ten boa memoria, e sería unha tontería afirmar o contrario. Pero si o plan non se aprobou non foi 
por culpa do PSOE. O gobemo do PP expuxo o plan ó público, contestou parte das alegacións verbalmente, e 
gran parte delas non figuraban no expediente. O PP tiña once concelleiros con mairoía absoluta e, en canto uns 
veciños asustáronnos, meteron o plan xeral no caixón. En consecuencia. o PP non pode culpar ós demais do 
que non foi capaz de facer.

~ 

No ano 1999 o goberno municipal socialista chegou a unha situación de consenso, pactando coa 
Dirección Xeral de Urbanismo, estando no goberno da Xunta o PP, o peche do plan xeral, porque tal como 
expuxo a propia Dirección Xeral era a única saida, xa que era imposible refacer o documento que deixara o PP. 
Todo o mundo en Redondela sabe que o PP pechou o plan xeral porque foron incapaces de sacalo adiante. 
Incluso cre que houbo unha subvención de cincocentas mil pesestas da Conselleria para pechar o plan xeral. 

O voceiro do BNG lembra varias anécdotas en relación á tramitación daquel plan xeral. Sucedian



cousas tales como consensuar un documento nunha reunión cos grupos, e o día seguinte o documento aparecía 
trucado; aceptábanse alegacións cando xa rematara o prazo de información pública; había alegacións que tendo 
o mesmo contido, unhas se estimaban e outras se rexeitaban. En resume, a actuación do grupo municipal do PP 
en relación co plan xeral, o descalifica de por vida. 

A voceira do PP contesta que o seu grupo non vai polos centros culturais impartindo doctrina, e que a 
súa actuación axústase ós informes dos técnicos. Non pode crer nada do que diga Emilio González pois segue 
mentindo, malia que as súas declaracións fixonas públicamente e con testigos. 

O certo é que non se motivou a resolución do Plan xeral. 
En canto ó voceiro do BNG dille que se estivera noutras circunstancias estaria pedindo o plan xeral, 

pero a situación actual obrígao ó contrario. 

O concelleiro Sr. Pazos Docampo dille á voceira do PP que o seu é un caso clínico. 
A voceira do PP solicita que tal intervención conste en acta. 

O voceiro do PSOE considera que a intervención da Sra. Canal Gómez resulta kafkíana, e por unha 
mínima prudencia debería calarse neste asunto, cando fixeron desaparecer alegacións ó plan xeral, e entre as 
poucas que constestaban o facían de xeito contradictorio. 

Non hai que motivar agora a resolución do contrato, porque xa se motivou no ano 2000 por acordo de 
pleno, sendo un tema pactado entre a Xunta e o Concello. O asunto a debate é o abono dunha cantidade 
pendente por mor da resolución do contrato xa realizada. 

En canto ó actual plan xeral, refírese á modificación sufrida polas deficiencias da lei do solo galega, 
aprobada coa maioría absoluta do PP, e que produxo retrasos na elaboración dos plans xerais. Agora están moi 
avanzados os traballos e entregarase os grupos nun breve espacio de tempo. Remata a súa intervención 
insistindo en que falta a verdade a voceira do PP cando dixo que él añrmou que o anterior plan xeral fora 
adxudicado polo PP. 

VOTACIÓN E ACORDO.- 

Sometido o asunto a votación, o Pleno do Concello, en votación ordinaria e co quórum da maioría 
absoluta do número legal dos seus membros, sendo doce votos a favor (8 do PSdeG-PSOE, 3 do BNG, e l de 
EU-IU), dúas abstencións ( 2 de RA) e sete votos en contra (7 do PP), acorda aprobar o dictame da comisión 
infonnativa transcrito.- 

_ 
4.- ACTUALIZACIÓN DE PREZOS DO CONTRATO DE PRESTACIÓN DO SERVICIO 

PUBLICO DE RETIRADA DE VEHICULOS.- 
ANTECEDENTES 

Dictame da Comisión Informativa de economía, facenda e patrimonio, de data 26 de setembro de 
2005, que transcrita dí: 

"Vista a proposta da Alcaldía de data 20 de xullo de 2005, que transcrita di: 

"Con data l0 de setembro de 1996 fonnalizouse contrato con GRUAS RIVERA ASISTENCIA, S. L., 
representada por D._Jesús Rodríguez González, para PRESTACIÓN DO SERVICIO PÚBLICO DE 
RETIRADA DE VEHICULOS, adxudicado polo Concello Pleno o 29.06.1996. 

47:: 

Con data 31 de xaneiro de 2000 adoptouse acordo plenario modificando a cláusula relativa á actualización do 
prezo do contrato. 

Vista a solicitude presentada polo adxudicatario instando a actualización do prezo do contrato, requerida 
documentación e aportada esta, coñecidos os datos oficiais do INE respecto á variación do IPC e visto o 
informe emitido polo Sr. Interventor Municipal, Ref. 23/05, de data 1 de mano de 2005, no que se indica que 
deberá adaptarse acordo polo Concello Pleno, esta Alcaldia propón que a Comisión Informativa de Facenda 
dictamine favorablemente a adopción dos seguintes acordos: 

Deliberación 

Votación e dictame: 

A Comisión Infonnativa de Economía, Facenda e Patrimonio, co voto favorable dos/as Sres/as Concelleiros/as 
dos Grupos Municipais do PSdeG-PSOE (4), do Grupo Mixto (1), e do Grupo do BNG (1), e a abstención do 
Grupo Municipal do PP (3) e do Grupo Municipal de RA (l), emite o dictame seguinte: 

Primeiro.- Resolve-los reparos do Sr. Interventor Municipal indicados no informe Ref. 23/05, do l.03.05. 

Segundo.- Actualiza-los precios do contrato de PRESTACIÓN DO SERVICIO PÚBLICO DE RETIRADA DE 
VEHÍCULOS, adxudicados a GRUAS RIVERA, S. L., de conformidade cos datos que constan no informe do 
Sr. Interventor Municipal de data 1 de marzo de 2005, e que a continuación se reproducen: 

a) Contía fixa anual 

Importe anual antes de revisión .......... .. 18.903,31 
IPC 17,5 % .................................. .. 3.308,08 
TOTAL ANTES DE IVA ................ .. 22.21 1,39 
16% IVA ................................... .. 3.553,82 

TOTAL ..................................... .. 25.765,21 euros 

b) Contía variabel por vehículo

~ 
Importe anual antes de revisión ......... .. 20,53 
IPC 17,5 % ................................ .. 3,59 
TOTAL ANTES DE IVA ............... .. 24,12 
16% IVA .................................. .. 3,86 
TOTAL ................................... .. 27,98.-" 

INTERVENCIÓNS.- 

O voceiro do PSOE, Sr. González Iglesias, explica o punto a debate, ante a petición da concelleira D' 
Francisca Canal. 

A voceira do PP considera que o expediente non se levou como procedia e ten moitos reparos, polo 
tanto o seu grupo vai votar en contra neste punto. 

VOTACIÓN E ACORDO.- 

Sometido o asunto a votación, o Pleno do Concello, en votación ordinaria e co quórum da maioría 
absoluta do número legal dos seus membros, sendo catorce votos a favor (8 do PSdeG-PSOE, 3 do BNG, 2 de 
Redondeláns Adiante, e 1 de EU-IU), e sete votos en contra (7 do PP), acorda aprobar o dictame da comisión



infonnativa transcrito.- 

5.- APROBACIÓN DE FESTIVOS LOCAIS PARA O ANO 2006.- 
ANTECEDENTES.- 

Dictarne da Comisión Informativa de Interior de data 26 de setembro de 2005, que transcrito dí: 

"Antecedentes.- 

Proposta da Alcaldía de data 21 de setembro de 2005, que transcrita dí: 
"Atendendo ó disposto no artigo 37.2 do Real Decreto Lexislativo 1/1995, do 24 de marzo, polo que 

se aproba o texto refundido da Lei do Estatuto dos Traballadores, e no artigo 46 do Real Decreto 2001/ I 983, do 
28 de xullo, declarado vixente pola disposición derogatoria única do Real Decreto 1561/1995, do 21 de 
setembro, sobre xornadas especiais de traballo, esta Alcaldía propón ó Concello Pleno, a adopción do seguinte 
acordo: 

Primeiro.- Fixar como festas locais para o ano 2006, as seguintes: 

- 24 de abril.- LUNS D0 CRISTO. 
- 15 de xuño.- XOVES DA COCA. 
Segundo.- Remitir o presente acordo ao Servicio de Relacións Laborais da Delegación Provincial de 

Pontevedra, Consellería de Traballo (Praza da Estrela, 9-4' planta, 3620l-Vigo)." 

Votación e dictame.- 

Non habendo intervencións, pola Presidencia sométese o asunto a votación, e a Comisión informativa 
de Interior, en votación ordinaria e por unanimidade dos/as Sres./as Concelleiros/as presentes, sendo l0 votos a 
favor (4 do PSdeG-PSOE, 3 do PP, l do BNG, l de R.A., e l de EU-IU), dictaminou favorablemente a 
Proposta da Alcaldía transcrita e na súa consecuencia estimou oportuno propoñer ó Concello Pleno a súa 
aprobación.-" 

VOTACIÓN E ACORDO.- 

Sometido o asunto a votación, o Concello Pleno acorda por unanimidade dos seus membros, sendo 
vinteún votos a favor (8 do PSdeG-PSOE, 7 do PP, 3 do BNG, 2 de RA, e l de EU-IU), aprobar o dictame da 
Comisión Infomiativa de Interior de data 26 de setembro de 2005, anteriormente transcrito- 

6.- APROBACIÓN INICIAL DO REGULAMENTO DE REXIME INTERNO DO OBRADOIRO DE EMPREGO POUSADOURO.- 
ANTECEDENTES.- 

Dictame da Comisión informativa de Industria, Comercio, Emprego e Desenvolvemento Local, de 
data 27 de setembro de 2005, que transcrita dí: 

"Polo Presidente da Comisión dase conta da Proposta relativa ó Regulamento de Réxime Interno do 
Obradoiro de Emprego Pousadouro. 

Deliberación

Votación e dictame.- A Comisión Informativa de Industria, Comercio, Emprego e Desenvolvemento 
Local, co voto favorable dos Sres./as Concelleiros/as dos Grupos Municipais PSdeG-PSOE (3), do BNG (l) e 
de IU-EU (l), e a abstención dos Sres./as Concelleiros/as do Grupo Municipal do PP (2) c do Grupo Municipal 
de RA (l), acordou, e na súa consecuencia estimou oportuno propoñer ao Concello Pleno, a aprobación inicial 
do Regulamento Interno de Réxime Interno do Obradoiro de Emprego Pousadouro, condicionado a conter 
modificacións dos seguintes aspectos: 

- No artigo 8 "Corresponde a cada Delegado de Grupo" engadir "(e na súa ausencia ao 
subdelegado/a)". 

- No artigo 21 apartado l engadir "(falta de puntualidade)". 

- No artigo 22 apartado l engadir "(falta de puntualidade)". 
- No artigo 22 apartado 2 engadir "dous días ao mes”. 

- No artigo 23 apartado l substituir a redacción orixinal pola seguinte: "O incumprimento 
inxustiñcado do horario de traballo (falta de puntualidade) de 10 a 15 días ao mes". 

INTERVENCIÓNS.- 

O concelleiro de EU-IU, D. Manuel Pérez Pardo, explica que as suxerencias que se fixeron na 
comisión informativa foron recollidas, e xa figuran incorparadas ao regulamento que se trae a aprobación. 

A voceira do PP vaise abster porque o procedemento non foi o correcto. Levouse a comisión o 
expediente xa aprobado. 

O voceiro de PSOE aclara que a aprobación é a inicial, e se hai alegacións estudiaranse. 
O concelleiro Pérez Pardo considera que a participación non pode estar máis aberta, e non vé 

irregularidades no expediente. 

VOTACIÓN E ACORDO.- 

Sometido o asunto a votación, o Pleno do Concello, en votación ordinaria e co quórum da maioria 
absoluta do número legal dos seus membros, sendo catorce votos a favor (8 do PSdeG-PSOE, 3 do BNG, 2 de 
Redondeláns Adiante, e l de EU-IU), e sete abstencións (7 do PP), acorda aprobar o dictame da comisión 
informativa transcrito.- 

7.- CORRECCIÓN DE ERROS NO DOCUMENTO DAS NORMAS SUBSIDIARIAS DE 
PLANEAMENTO DE AMBITO MUNICIPAL DE REDONDELA.- 

ANTECEDENTES.- 

Dictame da Comisión Infonnativa de Urbanismo de data 26 de setembro de 2005, que transcrita dí: 

"Con data 6 de novembro de l987 aprobaronse definitivamente, por acordo da Comisión Provincial de 
Urbanismo, as Normas Subsidiarias de Planeamento de Ambito Municipal de Redondela, téndose publicadas 
no Boletín Oficial da Provincia n° 85 de 14 de abril de 1988. 

A documentación grafiada realizouse sobre cartografia a esc l:5000, e para os planos de detalle, a esc. l:2000,



sobre plano parcelario do Instituto Xeográfico e Catastral. 

No transcurso da vixencia das devanditas Normas teñense observado reiterados emos nas parcelas grafiadas, 
contradiccíóns entre os planos a escala 125000 e l:2000, erros de calificación por mal grafiado das bases, ou 
ben contradiccións entre a realidade e a documentación das normas. 

Na súa virtude, e a vista dos expedientes promovidos polos particulares que logo se citan e dos informes 
técnicos e xurídicos, favorables, obrantes nos respectivos expedientes, a comisión informativa de urbanismo, 
en votación ordinaria e por unanimidade dos seus membros presentes, estimou oportuno dictaminalos 
favorablemente e en consecuencia propoñer ó Concello Pleno a corrección dos seguintes erros no documento 
das Normas Subsidiarias de Planeamento de Ámbito Municipal de Redondela. 

l) MODIFICACIÓN DO PARCELARIO 
l.l).- PROPOSTA 
Proponse a corrección dos erros detectados no grafiado dos planos a escala l:2000 sinalados e xustificados 
polos propietarios afectados. 
l.2).- XUSTIFICACION DA PROPOSTA 
O artigo 105.2) da Lei 30/1992, de 26 de novembro, modificada pola Lei 4/1999, di “As administracións 
públicas poderán, asi mesmo, rectificar en calquera moomento, de oficio ou a instacia dos interesados, os erros 
materiais, de feito ou aritméticos existentes nos seus actos", e por outra banda na Normativa e Ordenanzas das 
Normas Subsidiarias de Planeamento de Ambito Municipal, no seu artigo 11.3 establecese: si se deran 
contradiccións entre o plano e a realidade prevalecerá esta última. Polo tanto procede a modificación do plano 
parcelario recollendo a realidade existente.l.3).- CONXUNTO DE PARCELAS QUE SE PROPÓN MODIFICAR 
- D' María Eugenia Crespo Miguez, parcela situada no B° do Souto, Saxamonde, por contradición entre o 
grafado no plano P-20 a escala l:2000 e a realidade, de acordo coa documentación adxunta na que figura 
incorporado plano de deslinde asinado pola arquitecta Mónica López Corcoba e visado polo COAG con data 
30.03.05 

- D. Salvador Freaza Otero, parcela situada no Lugar de Covelo, Cruceíro, Cedeira, por contradición entre o 
grafado no plano P-5 a escala l:2000 e a realidade, de acordo coa documentación adxunta na que figura 
incorporado plano de deslinde asinado polo arquitecto Alberto de Cominges Molins e visado polo COAG con 
data 21.03.05 

- D. Ramón Doniz Regente, parcela situada en Subida a Mouriño , 42, Chapela, por contradición entre o 
grafado no plano P-2 a escala l:2000 e a realidade, de acordo coa documentación adxunta na que figura 
incorporado plano de deslinde asinado polos arquitectos Jorge González Herrero e Jose H. Melero Curras e 
visado polo COAG con data 29.08.05." 

VOTACIÓN E ACORDO.- 

. 

Sometido o asunto a votación, o Concello Pleno acorda por unanimidade dos seus membros, sendo 
vmteún votos a favor (8 do PSdeG-PSOE, 7 do PP, 3 do BNG, 2 de RA, e l de EU-IU), aprobar o dictame da 
Comisión Informativa de Urbanismo transcrito.- 

8.- PROPOSTA DE CAMBIO DE USO DA FINCA DE PROPIEDADE MUNICIPAL SITUADA EN 0 PlCOTO-CIDADjLLE-CHAPELA.-

ANTECEDENTES.- 

Dictame da comisión informativa de Urbanismo de data 26 de setembro de 2005, que transcrita dí: 

“O Concello de Redondela e' propietario dunha finca sita en O Picoto, barrio de Cidadelle, parroquia 
de Chapela, concello de Redondela, de catrocentos noventa e un con sesenta e seis m2 de superficie (49l,66 
m2). 

LINDA: 
NORTE: Con camiño de subida a Cidadelle 
SUR: Carla Martinez Boullosa 
LESTE: Con finca propiedade de Victoriano Cabaleiro Pereira 
OESTE: Con camiño de Cocheras 

Título: Figura inscrita no Inventario de Bens Municipais. 

A devandita finca situase dentro dun ámbito clasificado polas Normas Subsidiarias de Plalneamento de ámbito 
municipal de Redondela, como solo urbano residencial, téndolle asignado o uso de equipamento escolar, e 
sobre parte da mesma existe constmido un módulo metálico que no seu dia estivo ocupado polo centro de 
Preescolar de Cidadelle 
Ante a previsión deste concello de destina-la repetida finca para o centro cultural de Cidadelle, Solicitouse da 
Dirección Xeral de Centros e Ordenación Educativa da Consellaría de Educación e Ordenación Universitaria a 
desafectación da instalación que ocupou no seu día o centro preescolar de Cidadelle, co obxecto de destina-los 
terreos a outros usos de interese social, resolvendo a indicada Dirección Xeral, con data 8 de xuño de 2005, 
autorizar dita desafectación. 

Ós meros efectos urbanísticos procede, agora, cambia-lo uso que as Normas Subsidiarias de Planeamento de 
ámbito municipal teñenlle asignado a repetida finca para posibilita-la construción do centro cultural de 
Cidadelle. 

Visto o artigo 47.4 da Lei 9/2002, do 30 de decembro, de ordenación urbanística e protección do medio rural de 
Gallicia, modificada pola Lei 15/2004, do 29 de decembro, que establece: 

“O concello pleno, por maioria absoluta legal e sen necesidade de segu¡-lo procedemento de modificación do 
plan, poderá acorda-lo cambio de uso dos terreos reservados para equipamentos públicos por outro uso 
dotacional público distinto, sempre que se manteña a titularidade pública ou se destine a incrementa-las zonas 
verdes e os espazos libres públicos." 

En consecuencia esta Presidencia ten a ben propoñer que a comisión informativa de urbanismo eleve ó concello 
pleno a seguinte proposta de acordo: 

l°.- Mantendo a clasificación do solo como urbano residencial e a súa cualificación como dotacional 
público cambia-lo actual uso (equipamento escolar) da finca de propiedade municipal anteriormente 
descrita polo de equipamento socio-cultural, mantendo a súa titularidade pública. 

2°.- Proceder, en virtude da desafectación autorizada e do cambio de uso dos terreos, a efectua-la 
correspondente rectificación no Inventario de Bens Municipais" 

A comisión infonnativa de urbanismo en votación ordinaria e por maioría dos seus membros presentes, sendo 7 
votos a favor (4 do PS de G-PSOE; l do BNG; l de R.A e l de EU-lU) e 3 abstencións (PP) estimou oportuno 
dictaminar favorablemente a proposta transcrita e na súa virtude propoñer ó Concello Pleno a aprobación da 
mesma." 

VOTACIÓN E ACORDO.-



sometido o asunto a votación, o Concello Pleno acorda por unanimidade dos seus membros, sendo 
vinteún votos a favor (8 do PSdeG-PSOE, 7 do PP, 3 do BNG, 2 de RA, e l de EU-IU), aprobar o dictame da 
Comisión Informativa de Urbanismo transcrito.- 

ACTIVIDADE DE CONTROL D0 PLENO: 

9.- DAR CONTA DE RESOLUCIÓNS DA ALCALDIA E CONCELLEIROS DELEGADOS.- 
O Concello Pleno dase por enterado do contido das Resolucións da Alcaldía e dos Concelleiros 

Delegados dende o día 23 de xullo ó 26 de setembro de 2005.- 

10.- MOCIÓNS.- 

Non hai intervencións neste punto.- 

ROGOS E PREGUNTAS.- 
O voceiro de Redondeláns Adiante formula ás seguintes preguntas ó concelleiro delegado de Medio 

Ambiente: 

1° ¿Cando comenzarán as obras de saneamento en Rande?. 

2° ¿Canto tempo van durar os cheiros provocados pola empresa Aucosa, que xa motivou que se 
interpuxeran denuncias contra Carlos Pazos?. 

Contesta o concelleiro Sr. Pazos Docampo que o saneamento de Rande está contratado polo Concello 
hai tempo, pero non puideron comezar a obra porque hai que facela conxuntamente coa obra do Ministerio de 
Fomento. De calquera xeito, a enxeñeira do Ministerio informou que iniciaranse a vindeira semana. 

En canto á empresa Aucosa, non ten coñecemento de que se interpuxera ningunha denuncia contra él, 
si contra a empresa. Os técnicos munipais informan que o funcionamento é o correcto, e a actuación irregular 
producida no verán foi motivada por materia prima en malas condicións, poñéndose en coñecemento da 
Subdelegación do Goberno e da Consellería de Medio Ambiente. O problema básico é que os fallos detéctanse 
a posteriori. 

A voceira do PP formula as seguintes preguntas: 
l° ¿Cómo se atopan as obras de acondicionamento da feira do gando, que recibiron unha subvención 

en xullo, e teñen que estar xustiñcadas antes do 31 de outubro? 

O concelleiro delegado de feiras e mercados considera que tal parece que a voceira do PP pretende 
abrir debates estériles; en todo caso o resultado das eleccións autónomicas provoca cambios nas institucións, 
como o do anterior delegado de agricultura dixo que a feira non se montaba en Redondela. 

A voceira do PP protesta porque non se lle está contestando a súa pregunta. 
Pola Alcaldia aclárase que neste punto non hai debate, e que se lle contestará por escrito. 

2° ¿Cal e' a situación actual do expediente da cementeira de Rande?. 

O voceiro do PSOE contesta que trátase dun tema pechado e resolto, como xa coñece o PP, pero se así

o PP: solicita non ter que pedir os expedientes por escrito, que tardan moito 
tempo en entregalas. 

O Sr. Alcalde contesta que o feito de esixir a petición por escrito é porque non se fía dela, e en 
canto a que se tarda en entregalas é rotundamente falso. 

De seguido a Corporación garda un minuto de silencio en lembranza das víctimas de violencia de 
xénero. 

E, non habendo máis asuntos que tratar, pola Presidencia dase por rematada a presente sesión, 
sendo as vinte e unha horas e quince minutos da data fixada no encabezamento, en proba de todo o que, se 
extende a presente acta, que se inscribiu no Libro dende o folio núm. 23 do Papel Timbrado da 
Comunidade Autónoma de Galicia, Serie A n° 1177883 ata a o folio núm. 28, Serie A núm. 1177888, de 
todo o que, como Secretaría, DOU FE.- 
O A SECRETARIA XERAL 

ní" 
XAIME REI BARREIRO ANA ISABEL DEL CERRO DEL RIO 

SESIÓN ORDINARIA CELEBRADA POLO PLENO DO CONCELLO O DÍA 
27 - OUTUBRO - 2005 

ORDE DO DIA 

l.- APROBACIÓN DAS ACTAS DAS SESIÓNS CELEBRADAS O I5 E 29 DE SETEMBRO DE 
2005. 

2.- 
' 

MODIFICACIÓN DA ORDENANZA FISCAL REGULADORA DO IMPOSTO SOBRE 
VEHICULOS DE TRACCION MECANICA NO CONCELLO DE REDONDELA. 
3.- MODIFICACIÓN DA ORDENANZA FISCAL REGULADORA DO IMPOSTO SOBRE 
ACTIVIDADES ECONOMICAS NO CONCELLO DE REDONDELA. 
4.- MODIFICACIÓN DA ORDENANZA FISCAL REGULADORA DO IMPOSTO SOBRE 
O INCREMENTO DE VALOR DOS TERREOS DE NATUREZA URBANA NO CONCELLO DE 
REDONDELA. 

MODIFICACIÓN DA ORDENANZA FISCAL REGULADORA DA TAXA POR 
RECOLLIDA DO LIXO NO CONCELLO DE REDONDELA. 
MODIFICACIÓN DA ORDENANZA FISCAL REGULADORA DA TAXA POR 
LICENCIAS URBANISTICAS NO CONCELLO DE REDONDELA. 
MODIFICACIÓN DA ORDENANZA FISCAL REGULADORA DA TAXA POR 
EXPEDICIÓN DE DOCUMENTOS ADMINISTRATIVOS NO CONCELLO DE 
REDONDELA. 
MODIFICACIÓN DA ORDENANZA FISCAL REGULADORA DAT AXA POLA


